
Nuuk, ulloq 22. marts 2011

Inatsisartut Suleriaasianni § 37 naapertorlugu matumuuna Naalakkersuisut imaattumik apeqqummik 
nassiussivigaakka:

Naalakkersuisunut Apeqqut:
1. Piareersarfimmi ilinniartut  10 minutsimik inortuisimagaangata 1 time-mik takkuti-

nngitsoortutut  nalilerlugit  ilinniarnermusiaannik  ilanngartuunneqartarnerat,  inat-
simmik sumik tunngaveqarpa? 

2. Sinerissami Piareersarfiit aamma allat taamatut periuseqarpat? 
3. Inatsimmik  taama  nalequtinngittumik  ingerlatsisoqalersimappat,  Naalakkersuiso-

qarfik qanoq iliuuseqalersaarpa?  
(Inatsisartuni ilaasortaq, Doris Jakobsen Siumut)

Tunngavilersuut:
Nunatsinni Piareersarfiit ilaanni soorlu Uummannami ilinniartut 10 minutsimik inortuisimagaangata 
1 time-mik takkutinngitsoortutut nalilerlugit ilinniarnermusiaannik ilanngartuunneqartartut ilisima-
tinneqarpunga.

Ilinniartuungallarninni  inortuinerit  tunngavigalugit  ilinniarnermusianik  ilanngartuisarnerit  ataatsi-
milluunniit naammattoorsimanngisaannarpakka taamaammat tupigusuutigaara maannakkut ilinniar-
fiit  ilaat  allatut  iliuuseqalersimammata  tassalu  inortuinerit  tunngavigalugit  ilinniarnermusianik 
ilanngartuisalernikkut. 

Isumaqarpunga pissusissamisuunngitsoq ilinniarfiit ilaannaat allaanerusumik ilinniartunut atugassa-
qartitsilersimappata ingammik ilinniartut aningaasatigut atugassaat killeqareeqisut pineqartillugit.

Taamatut tunngavilersuutearlung apeqquteqaatit Naalakkersisunut nassiuppakka.


